
Fairland Gr. R-Sentrum Inligtingstuk
Ons is tans in die bevoorregte posisie om te spog met vyf gr. R-klasse.

· Elke klas bestaan uit ŉ maksimum van 25 leerders. 
· Skoolgereedmaking is ŉ voorvereiste asook ŉ noue skakeling met gr. 1-onderwyseresse.

· Die skool bied aantreklike lokale en ŉ aparte speelgrond wat goed toegerus is met moderne apparaat.

· Musiekbeluistering word op ŉ weeklikse basis aangebied m.b.v. klavierbegeleiding en instrumente.

· Vrydae is Bak-en-Brou, iets wat die kleuters terdeë geniet.

•
Instappies word deur die jaar na goeddunke gereël.
•
Die gr. R-sentrum maak gebruik van die dienste van die arbeids- en spraak-
       terapeute en opvoedkundige sielkundige wat die skool besoek.  Kleuters kan na 
       hulle verwys word. 
Deposito met registrasie
Die skoolgeld vir gr. R vir 2012 beloop R13 250 per jaar,  betaalbaar in 11 gelyke 
paaiemente van R1 050 per maand en ŉ addisionele nie-terugbetaalbare deposito
van R1 700 betaalbaar voor of op 16 September 2011. 
Kansellasie

Daar moet een maand  skriftelik kennis gegee word indien u kind die gr. R-sentrum gaan verlaat.

Inskrywing

ŉ Aansoekvorm is ŉ voorvereiste vir toelating.  Betaling sal slegs aanvaar word indien
die inskrywingsvorm volledig voltooi en ingehandig is.  Die indiening van ŉ inskrywingsvorm dui nie noodwendig daarop dat u kind aanvaar is nie. 

Rekenaarsentrum

Die skool se rekenaarsentrum is  beskikbaar vir gebruik deur die kleuters.   [image: image12.png]


Die kleuters word weekliks vir 30 minute blootgestel aan ŉ volledige Wiskunde Cami –program.  Opsionele klasse kan ook na-uurs geneem word by mev. Anna Viljoen.  Sy doen ŉ volledige voorskoolse program met hulle.
KDA
Kids Development Academy 

Aktiwiteite word aan kleuters  tydens hierdie periodes deur ŉ KDA-fasiliteerder aangebied om perseptuele vaardighede verder te versterk. 

Addisionele aktiwiteite

Die volgende moontlike aktiwiteite word elke week opsioneel op ŉ afsonderlike dag in die vryspel-periodes aangebied.

[image: image13.jpg]



[image: image14.jpg]


Mini-tennis, Introgholf en Pottebakkery

Ballet en Musiek

Playball en Action Ball

Mini-netbal, Catrobatkidz en Judo

Ruggakids en Semas
Die koste van hierdie aktiwiteite is nie ingesluit by die gr. R-sentrumgeld nie.  Die aktiwiteite oorvleuel mekaar nie.  Elkeen het sy eie tydgleuf.

Kleredrag

Kleuters moet asb. gemaklike, informele speelklere aantrek.  
Moet asb. nie hulle beste klere aantrek nie, aangesien hulle die 
aktiwiteite soos verf en sandspel terdeë geniet.  Nuwe klere sal 
net hulle entoesiasme demp!  Merk asb. alle klere duidelik.  Pak 
ook ŉ ekstra stel klere in vir daardie onverwagse glips!  Daar
 is ŉ gr. R-sentrum T-hemp wat elke Vrydag gedra word.

Verversings


Geen verversings word by die skool voorsien nie.  Elke kleuter moet sy eie kospakkie met broodjie, sappie ens. in sy tassie saambring.  Daar word op Donderdag vir die kleuters geleentheid gegee om die snoepie te besoek.  Onderwyseresse vergesel hulle.  Dra asb. sorg dat u kind ŉ stewige ontbyt nuttig, aangesien ons eers om 10:30 eet.

Verjaarsdae

Die kleuters se verjaarsdae is vir hulle belangrik.  Ons vier dit graag saam met hulle hier by die skool.  Ouers kan dus vir elke kleuter in sy/haar klas ŉ iets te ete saamstuur en ons sal definitief ŉ spesiale tyd inruim om sy/haar verjaarsdag te vier.

Siek kleuters en medisyne

Ouers word vriendelik  versoek om nie siek kleuters skool toe te stuur nie, veral nie as die siekte aansteeklik is nie.  Ons wil nie ander kleuters onnodig blootstel nie.  Ouers sal dadelik in kennis gestel word indien dit blyk dat u kleuter by die skool siek of ongesteld raak, sodat u die kind kan kom haal vir behandeling.

Indien u kleuter by die skool medisyne moet neem, moet dit nie in hulle tasse gehou word nie.  Oorhandig dit asb. persoonlik aan die klasonderwyseres.  As ŉ noodgeval ontstaan waar u kind in gevaar is en die ouers nie betyds sal wees om die kind te kom haal nie, sal die gesin se privaatdokter onmiddellik geskakel word en/of die kind daarheen geneem word vir behandeling.

Benodigdhede
· ŉ Tassie of rugsakkie vir ekstra klere en kospakkie.

· Merk asb. al u kleuter se besittings en  let daarop dat geen speelgoed saamgebring mag word nie.  Hier is oorgenoeg om mee te speel.

· Die nodige skryfbehoeftes vir die jaar is in die sak wat u reeds d.m.v. u deposito betaal het.
· Algemeen:  Ons wil u graag die versekering gee dat elke kleuter se geluk en vordering vir ons baie belangrik is, en dat elkeen individueel met liefde en begrip hanteer sal word.

· Indien u meer inligting verlang, neem asb. die vrymoedigheid om die skool te skakel.  Ons sien daarna uit om u almal beter te leer ken en weet ons gaan lekker saamwerk.

Dagprogram Gr. R        07:30 – 13:00 

Oggend: 
Die hek werk tans met ŉ kodestelsel vir toegang.  Die kode is slegs 


aktief vanaf 07:00 tot en met 08:00.  Daarna is die kode onaktief. 

Middag:
Die kode vir toegang by die hek is weer van 13:00 tot 14:00 aktief. 


Daarna is die kode weer onaktief. 

	30 min.
	Aankoms en vryspel binne 
	

	
	Oggendkring:  Opening, gewyde sang, nuus,
                           register, weer en verjaarsdag
	

	40 min.
	Bespreking van tema en aktiwiteite deur 

opvoeder ondersteun: wiskunde, taal, lewensvaardighede 


	

	30 min.
	Hoofaktiwiteit: 

1 Hoofaktiwiteit met 2 – 3 addisionele aktiwiteite

Vryspel binne en opruiming 
	Perseptuele aktiwiteite 

Opvoedkundige speelgoed

Legkaarte 

Konstruksiespel

Boekhoekie 

Fantasie-en rolspel

	10 min.
	Toiletroetine
	

	35 min.
	Vryspel buite en opruiming

	Waterspel 

Sandspel

Rolspel

Balle en speletjies

Swaai

Wielspeelgoed 

Opvoedkundige
 speelgoed

Klimrame 

Bande

Liggaamlike opvoeding 

	40 min.
	Tweede kring:   taal, wiskunde, lewensvaardighede, musiek en drama

Aktiwiteite wat deur opvoeder ondersteun word.
	

	30 min.
	Kunsaktiwiteite:    Een hoof-kunsaktiwiteit saam met verskeie by-aktiwiteite  teken, knip, plak, bokskonstruksie ens. 
	

	10 min.
	Toiletroetine 
	

	20 min.
	Verversings 
	

	35 min.
	Vryspel buite en opruiming
	

	30 min.
	Storietyd
	

	15 min.
	Rus en vertrek

Moontlike temas vir 2012 
Aangesien opleiding in die Grondslagfase Kurrikulum Assesseringsbeleid  Verklarings (KAV’s) – nuwe kurrikulum vir 2012-eers gedurende Oktober (2011) plaasvind, kan dit egter nog verander.

My skool





My huis

My liggaam





Vervoer:  Pad en spoor
Sintuie





Vervoer:  Water en lug
My verjaarsdag




Siektes

My familie





Beroepe





Speelgoed





Diere 





Hoe om gesond te leef






Gesonde kos / tafelmaniere






Seisoene





Die ruimte /  Planete

Plante  water en grond



Teenoorgesteldes
Lug:  Besoedeling




Klere en sport 







Kersfees 

